
જાગે સ્વયંભૂ ઉરમાંહિ મન્મથ,

તેના નથી કો નિયમો, ન કારણ;

સામ્રાજ્ય તેનું રહ્યું આતમ્વૃત્તિમાં,

અનન્ય તેનું પદ સર્વ સૃષ્ટિમાં. ૩૦









	કલ્યાણકામ :
	દુર્ગેશની એ વિષે કેવી વૃત્તિ છે ?



	પુષ્પસેન :
	કમલા કહે છે કે એ પણ એ જ ક્ષણથી આસક્ત થયો છે અને કમલા સાથે લગ્ન કરવા બહુ ઉત્કંઠિત બન્યો છે.  પરંતુ, એ માત્ર એની ધૃષ્ટતા છે. કમલા સાદા દિલની છે અને એનું ચિત્ત ઝટ ખેંચાઈ જાય એવું છે. દુર્ગેશના કોઈ વશીકરણમાં એ સપડાઈ ગઈ છે.



	કલ્યાણકામ :
	દુર્ગેશના સંબંધીઓ એથી ઊલટું ધારતા હશે.



	પુષ્પસેન :
	શા માટે ધારે ? દેવકન્યાની પ્રાપ્તિ તેમને તો ધન્યભાગ્ય. પણ, મારું એકનું એક સંતાન, મારી પ્રાણધાર પુત્રી, જેનેમેં મારા હ્રદયના સમસ્ત રસથી ઉછેરી, જેના શ્રેય માટે મેં મોટી મોટી ઉમેદો બાંધી, તેનું જીવતર દુર્ગેશના અજ્ઞાત ભવિષ્ય સાથે જોડાવાનું ?



	કલ્યાણકામ :
	વ્યગ્ર થનારથી ઉપાય થઈ શકતા નથી. શાંતિથી કરેલું મનન જ માર્ગ દર્શાવી શકે છે.



	સાવિત્રી :
	હું કમલાને બોલાવી તેની જોડે વાત કરીશ.



	કલ્યાણકામ :
	અને, હું દુર્ગેશને બોલાવી તેની જોડે વિચાર કરીશ.



	પુષ્પસેન :
	આપ બન્ને મળી એમના વિચારો ફેરવો એટલે હું કૃતાર્થ થાઉં.



	કલ્યાણકામ :
	એમના વિચાર ફેરવવા કે આપના વિચાર ફેરવવા એ બેમાંથી કયું ઇષ્ટ છે અને કયું શક્ય છે એ જ શોધી કાઢવાનું છે. હવે , આપ કમલા સાથે કલહ ન કરશો.



	પુષ્પસેન :
	મારી પ્રતીતિ છે કે આપ અને શ્રીમતી જે પ્રશસ્ય હશે

